
“Ermənilər Zəngəzur sözündən 
oddan qorxan kimi çəkinirdilər”

Qarabağın bərpası tarixi 
Qələbəmizin davamıdır

Gələn il sosial xərclərə  
14 milyard manat ayrılacaq

Milli Məclisin deputatı Vüqar Bayramov parlamentin 
iclasında qeyd edib ki, ölkəmizdə gələn il sosial xərclərin 
ÜDM-də payı 16 faizdən çox olacaq. Bu isə hətta bir sıra 
İqtisadi Əməkdaşlıq və İnkişaf Təşkilatı (OECD) ölkələri ilə 
müqayisədə daha yüksək göstəricidir:

“Məsələn, sosial xərclərin ÜDM-də payı Niderlanda 16 
faiz, İrlandiyada 13,4 faiz, Koreyada 12,6 faiz, Çilidə 12,2 
faiz, Türkiyədə 12 faiz, Meksikada 7,5 fazdir. OECD ölkələri 
üçün orta göstərici 20 faizdir. 

Azərbaycan OECD ölkələrinin orta göstəricisinə 
yaxınlaşmaqdadır. Adambaşına düşən büdcə xərci gələn 
il cari məzənnə ilə 1757 dollar olacaq və göstəriciyə görə 
Azərbaycan əksər MDB ölkələrini geridə qoyacaq”.

“Xalq qəzeti”

bax: səh.7

bax: səh.4

Gələn il dövlət büdcəsində yalnız sosial 
istiqamətə 14 milyard manata yaxın vəsait 
ayrılması nəzərdə tutlur. Bu baxımdan 
büdcədə mühüm məqamlardan biri də 
Azərbaycanda sosial xərclərin ÜDM-də 
payının artmasıdır.

Azərbaycan Banqladeşin 
dəstəyini yüksək qiymətləndirir
Prezident İlham Əliyev Banqladeşin ölkəmizdə yeni 
təyin olunmuş səfirinin etimadnaməsini qəbul edib

Azərbaycan Respublikasının 
Prezidenti İlham Əliyev 
noyabrın 23-də Banqladeş 

Xalq Respublikasının ölkəmizdə 
yeni təyin olunmuş fövqəladə və 
səlahiyyətli səfiri Qousal Azam 
Sarkerin etimadnaməsini qəbul 
edib.

Səfir Qousal Azam Sarker əsası 
ulu öndər Heydər Əliyev tərəfindən 
qoyulan Azərbaycanın enerji siyasətində 
əldə etdiyi uğurlarda Prezident İlham 
Əliyevin müdrik siyasətini yüksək 
qiymətləndirdiklərini vurğuladı. O qeyd 
etdi ki, səfirlik fəaliyyəti dövründə 
ölkələrimiz arasında münasibətlərin 
inkişaf etdirilməsi üçün əlindən gələni 
əsirgəməyəcək. 

Səfir etimadnaməsini Prezident 
İlham Əliyevə təqdim etdi.

Dövlətimizin başçısı səfirlə söhbət 
etdi.

Prezident İlham Əliyev 
ölkələrimiz arasında beynəlxalq 
təşkilatlar çərçivəsində yaxşı siyasi 
dialoqun aparıldığını vurğuladı və 
Azərbaycanın Qoşulmama Hərəkatına 
sədrlik müddətinin 2023-cü ilədək 
uzadılmasında Banqladeşin göstərdiyi 
dəstəyə görə minnətdarlığını 
bildirdi. 

(ardı 2-ci səhifədə)

Prezident İlham Əliyev müharibə 
başlayan gün xalqa müraciətində bu 
barədə dedi: “Biz öz torpağımızda 

vuruşuruq. Bu gün Azərbaycan Ordusu 
Azərbaycan torpaqlarında düşmənə 
sarsıdıcı zərbələr endirir. Bu gün 

Azərbaycan Ordusu öz torpağında 
Azərbaycanın ərazi bütövlüyünü 
qoruyur, müdafiə edir. Erməni 
əsgərinin bizim torpağımızda nə işi 
var?! Ermənistan ordusunun bizim 
torpağımızda nə işi var?! Heç kəs 
üçün sirr deyil ki, “Dağlıq Qarabağ 
ordusu”nun tərkibində olan şəxsi heyətin 
90 faizi Ermənistan vətəndaşlarından 
ibarətdir. Ermənistan işğalçı dövlətdir, 
bu işğala son qoyulmalıdır və son 
qoyulacaqdır”.

(ardı 4-cü səhifədə)

İkinci Qarabağ müharibəsi tarixdə Azərbaycanın şanlı 
qələbəsi kimi qalacaq. Bu qələbənin qazanılmasında bütün 
xalqımız birlik, həmrəylik göstərmişdir. Atılan addımlar 
bütün bir məqsədi güdürdü ki, qısa müddət ərzində az 
itkilərlə düşmənə elə sarsıdıcı zərbə vuraq ki, düşmən 
məcbur olub torpaqlarımızdan çıxsın. Döyüş meydanında 
qazanılmış qələbələr siyasi müstəvidə də qələbənin 
qazanılmasını şərtləndirdi. 

İlham ƏLİYEV
Azərbaycan Respublikasının Prezidenti 

Milli birliyin təntənəsi

Bu il noyabrın 8-də Azərbaycan xalqı Qarabağın azad olunmasının 
birinci ildönümünü böyük sevinc və qürur hissi ilə qeyd etdi. Bununla 
da ölkəmiz, təxminən, 30 illik erməni işğalına son qoydu, Birləşmiş 
Millətlər Təşkilatının 1993-cü ildə qəbul etdiyi və indiyədək ikili standartlar 
səbəbindən kağız üzərində qalmış 4 qətnaməsini yerinə yetirdi, tarixi 
ədaləti, beynəlxalq hüququ və milli ləyaqətimizi bərpa etdi. Azərbaycanın 
44 günlük Vətən savaşı ədalətli müharibə idi. Biz öz torpağımızda 
vuruşduq, qan tökdük, şəhidlər verdik. Bizim başqa ölkələrin torpağında 
heç vaxt gözümüz olmayıb və İkinci Qarabağ savaşının nəticələri də bunu 
göstərdi. Noyabrın 10-da Azərbaycan Prezidenti İlham Əliyev, Rusiya 
Prezidenti Vladimir Putin və Ermənistanın baş naziri Nikol Paşinyan 
tərəfindən üçtərəfli bəyanat imzalandıqdan sonra müharibə dayandırıldı, 
bütün atışmalara son qoyuldu. 

Azərbaycan Prezidenti müharibənin 
ilk günlərindən açıq bəyan edirdi ki, 
əgər Ermənistan bizə torpaqlarımızdan 
qoşunlarının çıxarılma təqvimini verərsə, 
hər an müharibəni dayandırmağa 
hazırıq. Belə də oldu və Azərbaycan 
sözünə əməl etdi. 44 gündən sonra 
Ermənistan təslim aktını imzalayaraq 
o vaxta qədər azad edilməmiş 
torpaqlardan da çıxmağa məcbur oldu 
və beləliklə, İkinci Qarabağ savaşı başa 
çatdı. 

(ardı 3-cü səhifədə)

Kapitulyasiyanın etirafı
Üçtərəfli bəyanat Ermənistanın məğlubiyyətinin təsdiqi oldu

Regionların inkişafı proqramına 
indiyədək 90 milyard manatdan 

çox vəsait yönəldilib
Regionların inkişafı proqramına indiyədək bütün 
mənbələr hesabına 90 milyard manatdan çox 
vəsait yönəldilib.

Milli Məclisin 
iclasında iqtisa-
diyyat nazirinin 
müavini Sevinc 
Həsənova qeyd 
edib ki, 2019-
2023-cü illər 
üçün regionların 
inkişafı proqramı 
üzrə indiyədək 13 
milyarddan çox 
vəsait yönəldilib. 
Bu məsələ nazirli-
yin diqqət mərkəzindədir. Bu proqram vasitəsilə regionların 
infrastruktur problemlərinin həlli nəzərdə tutulur.

Qarabağ və Şərqi Zəngəzur işğal dövründə beynəlxalq aləm 
tərəfindən Azərbaycanın ayrılmaz hissəsi kimi tanınsa da, 
BMT Təhlükəsizlik Şurasının dörd qətnaməsində erməni silahlı 

qüvvələrinin həmin ərazilərdən dərhal, tam və qeyd-şərtsiz çıxarılması 
vurğulansa da, Ermənistan 30 il qəsbkar əməllərindən əl çəkmədi. 
Düşmən ölkənin silahlı qüvvələri keçən il sentyabrın 27-də Azərbaycana 
qarşı təxribat törədərək, hərbi obyektləri və mülki əhalini hədəfə alandan 
sonra ordumuz beynəlxalq hüquqa əsaslanaraq, ərazi bütövlüyümüz 
uğrunda əks-hücumla tarixi torpaqlarımızı düşməndən xilas etdi. 

Ulu öndər Heydər Əliyevin xatirəsinə  

həsr olunan məqalələr toplusu Qırğızıstanda 
Azərbaycan və rus dillərində nəşr edilib

Qırğızıstanda fəaliyyət göstərən 
Türkdilli Dövlətlərin Siyasətinə Dəstək 
Fondunun sifarişi ilə ulu öndər Heydər 
Əliyevin xatirəsinə həsr olunan “Türk 
dünyasının dahi şəxsiyyəti” adlı 
məqalələr toplusu Azərbaycan və rus 
dillərində nəşr olunub.

 Heydər Əliyev Fondunun vitse-prezidenti 
Leyla Əliyevanın İssık-Kul haqqında şeiri 12 
dilə tərcümə olunaraq yeni nəşrə daxil edilib.

Akademik Yaqub Mahmudov nəşrə 
"Heydər Əliyev – zaman və məkan anlayış-
larından ucada duran azərbaycanlı dahi" adlı 
“Ön söz” yazıb. Topludakı "Ata yurdumuzun 
Atatürkü" başlıqlı ilk məqalənin müəllifi də 
Yaqub Mahmudovdur.

 Tarixçi alim qeyd edir ki, ulu öndər 
Heydər Əliyev torpağımızın, xalqımızın, dili-
mizin üzərindəki əzəli və əbədi "Azərbaycan" 
möhürünü özümüzə qaytardı. Bununla da, 
reallaşmaqda olan etnik toqquşmalar ehti-
malı aradan qaldırıldı. Bizimlə birlikdə azad-
lığa çıxmış qardaş Qazaxıstan, Özbəkistan, 
Qırğızıstan və Türkmənistanla ənənəvi dost-
luq münasibətlərimiz bərpa olundu. Hazırda 
ulu öndərin siyasi kursu Prezident İlham 
Əliyev tərəfindən uğurla davam etdirilir və 
Azərbaycan qardaş türk dövlətləri ailəsinin 
bərabərhüquqlu üzvüdür.

 Nəşrdə Tarix İnstitutunun elmi işlər 
üzrə direktor müavini Cəbi Bəhramovun 
"Heydər Əliyevin neft strategiyası müasir 
Azərbaycan dövlətinin inkişafının təməl 
daşıdır", həmin institutun Qarabağ tari-
xi şöbəsinin müdiri Güntəkin Nəcəflinin 
"Heydər Əliyev – Azərbaycan xalqının 
milli təəssübkeşi (akademik Yaqub Mah-
mudovun xatirələri əsasında)", "Modern 
İnkişaf və Ailə" İctimai Birliyinin sədri Zərifə 
Quliyevanın “15 iyun tariximizin qurtulu-
şunun zirvəsidir", Azərbaycan Prezidenti 
 Administrasiyasının məsul işçisi Qafar 
Əliyevin "Müasir Azərbaycan dövlətinin bani-
si, xilaskarı və  qurucusu – Heydər Əliyev" və 
digər müəlliflərin məqalələri yer alıb. Toplu-
ya Türkiyə, Qırğızıstan və başqa ölkələrin 
tədqiqatçılarının məqalələri də daxil edilib.

 Türkdilli Dövlətlərin Siyasətinə Dəstək 
Fondunun prezidenti Nüsrət Məmmədov 
bildirib ki, bu toplu fondun nəşr etdirdiyi  
126-cı kitabdır. Fond öz ənənəsinə 
 sadiq  qalaraq bu kitabı da Mərkəzi Asiya 
ölkələrində pulsuz yayacaq. 

Qulu KƏNGƏRLI, 
AZƏRTAC-ın xüsusi müxbiri

Bişkek

(əvvəli 1-ci səhifədə)
44 gün ərzində şanlı ordumuz 

 döyüş meydanında 300-dən çox 
şəhər və kəndi işğalçılardan azad 
etdi. Yüzlərlə şəhər və kənd isə artıq 
sonradan sülh prosesi nəticəsində 
azad edildi və Azərbaycan öz ərazi 
bütövlüyünü bərpa etdi.

Bu il noyabrın 10-da xalqımız 
Azərbaycan, Rusiya və Ermənistan 
arasında üçtərəfli bəyanatın imzalan-
masının birinci ildönümünü də qeyd 
etdi. Bəyanatda deyilirdi ki, 10 noyabr 
2020-ci il tarixində Moskva vaxtı ilə 
saat 00.00-dan etibarən Dağlıq Qara-
bağ münaqişəsi zonasında atəşin və 
bütün hərbi əməliyyatların tam dayan-
dırılması elan olunur. Bundan sonra 
Azərbaycan və Ermənistan hazırda 
tutduqları mövqelərdə qalacaqlar.

İkinci bənddə 20 noyabrda Ağdam 
rayonunun Azərbaycana qaytarılması 
nəzərdə tutulurdu. 3-cü bənd. Dağlıq 
Qarabağda təmas xətti və Laçın dəhlizi 
boyu Rusiya Federasiyasının 1960 
sayda odlu silahlı hərbi qulluqçusun-
dan, 90 hərbi zirehli texnika, 380 ədəd 
avtomobil və xüsusi texnikadan ibarət 
sülhməramlı kontingenti yerləşdirilir. 
4-cü bənddə deyilirdi: Rusiya Fede-
rasiyasının sülhməramlı kontingenti 
erməni silahlı qüvvələrinin çıxarıl-
ması ilə paralel şəkildə yerləşdirilir. 
Rusiya Federasiyasının sülhməramlı 
kontingentinin qalma müddəti 5 ildir 
və müddətin bitməsinə 6 ay qalmış 
hazırkı müddəanın tətbiqinə xitam 
verilməsi niyyəti ilə bağlı tərəflərdən 
hər hansı biri çıxış etməzsə, müddət 
avtomatik olaraq növbəti 5 ilə uzadı-
lır. 5-ci bənddə münaqişə tərəflərinin 
razılaşmalara əməl etməsinə nəzarətin 
səmərəliliyinin artırılması məqsədilə 
atəşkəsə nəzarət üzrə sülhməramlı 
mərkəzin yaradılacağı qeyd olunurdu. 

6-cı bənddə bildirilirdi ki, 
Ermənistan 15 noyabr 2020-ci il 
tarixinədək Kəlbəcər rayonunu, 1 
dekabr 2020-ci il tarixinədək isə Laçın 
rayonunu Azərbaycana qaytarır. 
“Dağlıq Qarabağla Ermənistan arasın-
da əlaqəni təmin edəcək və bununla 
belə Şuşa şəhərinə toxunmayacaq 
Laçın dəhlizi (5 kilometr enliyində) 
Rusiya sülhməramlı kontingentinin 
nəzarəti altında qalır. Tərəflərin razılığı 
əsasında növbəti üç il ərzində Dağ-
lıq Qarabağla Ermənistan arasında 
əlaqəni təmin edən Laçın dəhlizi 
üzrə yeni hərəkət marşrutunun inşası 

planı müəyyən ediləcək və bununla 
da həmin marşrutun mühafizəsi üçün 
Rusiya sülhməramlı kontingentinin 
gələcək yerdəyişməsi nəzərdə tutulur. 
Azərbaycan Respublikası Laçın dəhlizi 
üzrə hər iki istiqamətdə vətəndaşların, 
nəqliyyat vasitələrinin və yüklərin 
hərəkətinə təhlükəsizlik zəmanəti verir. 
7. Sonrakı bəndlərdə daxili məcburi 
köçkünlər və qaçqınlar Dağlıq Qa-
rabağın ərazisinə və ətraf rayonlara 
BMT-nin Qaçqınlar üzrə Ali Komis-
sarlığının Ofisinin nəzarəti altında 
geri qayıdır. 8. Hərbi əsirlər, girovlar 
və digər saxlanılan şəxslərin, habelə 
cəsədlərin mübadiləsi həyata keçirilir. 
9. Bölgədəki bütün iqtisadi və nəqliyyat 
əlaqələri bərpa edilir. Ermənistan 
Respublikası vətəndaşların, nəqliyyat 
vasitələrinin və yüklərin hər iki 
istiqamətdə maneəsiz hərəkətinin 
təşkili məqsədilə Azərbaycan Respub-
likasının qərb rayonları və Naxçıvan 
Muxtar Respublikası arasında nəqliyyat 
əlaqəsinin təhlükəsizliyinə zəmanət 
verir. Nəqliyyat əlaqəsi üzrə nəzarəti 
Rusiyanın Federal Təhlükəsizlik 
Xidmətinin sərhəd xidmətinin orqan-
ları həyata keçirir. Tərəflərin razılığı 
əsasında Naxçıvan Muxtar Respubli-
kası ilə Azərbaycanın qərb rayonlarını 
birləşdirən yeni nəqliyyat kommunikasi-
yalarının inşası təmin ediləcək”.

Noyabrın 10-da gecə üçtərəfli 
bəyanatın imzalanmasından sonra 
Azərbaycan Prezidenti xalqa müraciət 
etdi: “Bu gün Ermənistan–Azərbaycan, 
Dağlıq Qarabağ münaqişəsinə son 
qoyulur. Hesab edirəm ki, indicə imza-
lanmış üçtərəfli bəyanat məsələnin həlli 

istiqamətində son nöqtə olacaq”.
Dövlət başçısı bildirdi ki, bu bəyanat 

bizim şanlı qələbəmizdir: “Şadam 
ki, bu gün bu müjdəni Azərbaycan 
xalqına verirəm”. Onun sözlərinə görə, 
bununla hərbi mərhələ başa çatdı: 
“Hərbi mərhələ başa çatır, keçirik 
siyasi məsələyə. Demək olar ki, bizə 
maksimum sərf edən sənəd imzalandı. 
Paşinyan onu imzaladı. Başqa yolu yox 
idi. Əslində, bu, məğlubiyyətin etirafıdır. 
Bu, hərbi kapitulyasiyadır”.

Prezident İlham Əliyev bəyan etdi 
ki, bu qələbə Azərbaycan xalqının 
birliyi nəticəsində əldə olundui: “Bir 
daha gördük ki, ölkəmiz və xalqı-
mız nə qədər gözəl ölkədir və gözəl 
xalqdır. Ölkəmizdə yaşayan bütün 
millətlərin nümayəndələri, bütün dini 
konfessiyaların nümayəndələri cəsarət 
göstərərək, düşmənlə vuruşaraq 
Azərbaycanın ərazi bütövlüyünü bərpa 
etdilər. Bu, bizim böyük sərvətimizdir, 
böyük dəyərimizdir. Mən bunu dəfələrlə 
demişəm. Ermənistan bu xoşbəxtlikdən 
məhrumdur. Çünki monodövlətdir, 
orada ermənilərdən başqa heç kim 
yaşamır. Avrasiyada, bizim bölgədə 
başqa belə ölkə tapmaq mümkün deyil. 
Çünki heç kim orada yaşaya bilmir. Ya 
onları qovurlar, azərbaycanlılar kimi 
etnik təmizləməyə məruz qoyurlar, 
ya da ki, başqa millətin nümayəndəsi 
orada yaşaya bilmir, sıxışdırırlar, 
sıxışdırırlar, sıxışdırırlar. Amma 
bizim üstünlüyümüz, bax, bundadır, 
çoxmillətli, çoxkonfessiyalı Azərbaycan 
bu müharibədə də özünü göstərdi, 
bütün xalqların nümayəndələri birlik 
göstərdilər, qəhrəmanlıq göstərdilər. Bir 

daha demək istəyirəm ki, bu müharibə 
bir çox məsələlərə bir daha aydınlıq 
gətirmişdir”.

Dövlət başçısı bir mühüm məsələni 
iftixar hissi ilə əziz xalqına çatdırır-
dı: “Yəqin, siz fikir vermisiniz ki, bu 
bəyanatda Dağlıq Qarabağın statusu 
haqqında bir kəlmə də yoxdur, yoxdur! 
...Cəhənnəmə getdi status, gora getdi 
status, gorbagor oldu status, yoxdur 
status və olmayacaq. Nə qədər ki, mən 
Prezidentəm, olmayacaq. Ona görə, bu 
sənədin çox böyük mənası var”.

Prezident İlham Əliyev daha sonra 
bəyan etdi: “Xoşbəxtəm ki, biz öz 
Vətənimizə, doğma Qarabağımıza 
qayıdırıq, Qarabağımızın tacı olan Şu-
şaya qayıdırıq və bu torpaqlarda əbədi 
yaşayacağıq! Bundan sonra heç kim 
bizi o torpaqlardan tərpədə bilməz!”

Qeyd etməliyik ki, artıq bəyanatın 
bir sıra bəndləri yerinə yetirilib. No-
yabrın 20-də Ağdam şəhəri və Ağdam 
rayonunun işğal altında olan hissəsi, 
noyabrın 25-də Kəlbəcər rayonu, de-
kabrın 1-də isə Laçın rayonu işğaldan 
azad edilib. Azərbaycan bu rayonla-
rın işğaldan azad edilməsinə heç bir 
itki vermədən nail olub. Azərbaycan 
və Ermənistan arasında əsirlərin və 
cəsədlərin mübadiləsi həyata keçirilib. 
Dağlıq Qarabağla Ermənistan arasında 
əlaqəni təmin edəcək, bununla belə, 
Şuşa şəhərinə toxunmayacaq Laçın 
dəhlizi (5 kilometr enliyində) Rusiya 
sülhməramlı kontingentinin nəzarəti 
altına verilib. Münaqişə tərəflərinin 
razılaşmalara əməl etməsinə nəzarətin 
səmərəliliyinin artırılması məqsədilə 
Rusiya-Türkiyə Birgə Monitorinq 
Mərkəzi yaradılıb.

Üçtərəfli bəyanatın qalan 
bəndlərinin icrası istiqamətində işlər 
davam etdirilir. Ermənistanın hər hansı 
sabotaj cəhdləri isə ordumuzun “dəmir 
yumruğ”u ilə aradan qaldırılır. Zəngəzur 
dəhlizinin açılması ilə bağlı Prezident 
İlham Əliyev Türk Şurasının sonuncu 
iclasında bəyan etdi: “Mən Naxçı-
van zirvəsindəki çıxışımı xatırlatmaq 
istəyirəm. O zaman mən demişdim 
ki, 1920-ci ildə sovetlər hakimiyyəti 
Zəngəzuru Azərbaycandan qoparıb 
Ermənistana verməklə türk dünyasının 
coğrafi bağlantısını pozmuşdur və bunu 
xəritəyə baxmaqla hər kəs görə bilər. 
Bu gün isə biz bu coğrafiyanı bərpa 
edirik. Artıq nəqliyyat, kommunikasiya 
layihələrinin həyata keçirilməsi ilə biz 
bu coğrafiyanı yenidən bağlayırıq, 
birləşdiririk və ümid edirəm ki, buna 
sona qədər müvəffəq olacağıq”.

Azərbaycan rəhbəri qeyd etdi 
ki, biz indi böyük bərpa işləri ilə 
məşğuluq. İkinci Qarabağ savaşının 
nəticələri bölgə üçün yeni imkanlar açır. 
Zəngəzur dəhlizinin açılması isə həm 
türk dünyasını, həm Avropanı, həm də 
qonşularımızı birləşdirəcək.

Paşa ƏMIRCANOV,  
“Xalq qəzeti”

Kapitulyasiyanın etirafı

K.B.Əliyevə I dərəcəli dövlət 
ədliyyə müşaviri ali xüsusi 

rütbəsinin verilməsi haqqında
Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddəsinin  

24-cü bəndini rəhbər tutaraq qərara alıram:
Azərbaycan Respublikasının Baş prokuroru Kamran Bayram oğlu 

Əliyevə I dərəcəli dövlət ədliyyə müşaviri ali xüsusi rütbəsi verilsin.

Ilham ƏLIYEV 
Azərbaycan Respublikasının Prezidenti

Bakı şəhəri, 23 noyabr 2021-ci il

K.T.Vəliyevə “general-
polkovnik” ali hərbi rütbəsinin 

verilməsi haqqında
Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddəsinin  

24-cü bəndini rəhbər tutaraq qərara alıram:
General-leytenant Kərim Tofiq oğlu Vəliyevə “general-polkovnik”  

ali hərbi rütbəsi verilsin.
Ilham ƏLIYEV 

Azərbaycan Respublikasının Prezidenti
Bakı şəhəri, 23 noyabr 2021-ci il

Ə.Z.Əfəndiyevə “general-
leytenant” ali hərbi rütbəsinin 

verilməsi haqqında
Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddəsinin  

24-cü bəndini rəhbər tutaraq qərara alıram:
General-mayor Ənvər Zəkəriyyə oğlu Əfəndiyevə  

“general-leytenant” ali hərbi rütbəsi verilsin.
Ilham ƏLIYEV 

Azərbaycan Respublikasının Prezidenti
Bakı şəhəri, 23 noyabr 2021-ci il

F.Q.Xəlilovun 1-ci dərəcəli 
“Əmək” ordeni ilə  

təltif edilməsi haqqında
Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddəsinin  

23-cü bəndini rəhbər tutaraq qərara alıram:
Azərbaycan təsviri sənətinin inkişafında və təbliğində uzunmüddətli 

səmərəli fəaliyyətinə görə Fərhad Qurban oğlu Xəlilov 1-ci dərəcəli 
“Əmək” ordeni ilə təltif edilsin.

Ilham ƏLIYEV 
Azərbaycan Respublikasının Prezidenti

Bakı şəhəri, 23 noyabr 2021-ci il

Azərbaycan Respublikası vətəndaşlarının 2022-ci il yanvarın 1-dən 
30-dək müddətli həqiqi hərbi xidmətə çağırılması və müddətli həqiqi 
hərbi xidmət hərbi qulluqçularının ehtiyata buraxılması haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 26-cı bəndini rəhbər tuta-
raq, “Hərbi vəzifə və hərbi xidmət haqqında” 
Azərbaycan Respublikası Qanununun 12.3-cü 
və 40.1-ci maddələrinə əsasən və Azərbaycan 
Respublikasının Silahlı Qüvvələrini şəxsi heyətlə 
komplektləşdirmək məqsədilə qərara alıram: 

1. 2004-cü ildə doğulmuş və çağırış gününədək 
(həmin gün də daxil olmaqla) 18 yaşı tamam 
olmuş, habelə 1987–2003-cü illərdə doğulmuş, 

yaşı 35-dək olan, Azərbaycan Respublikasının 
Silahlı Qüvvələrində müddətli həqiqi hərbi xidmət 
keçməmiş, müddətli həqiqi hərbi xidmətə çağırışdan 
möhlət hüququ olmayan və ya müddətli həqiqi hərbi 
xidmətə çağırışdan azad edilməmiş Azərbaycan 
Respublikası vətəndaşları 2022-ci il yanvarın 1-dən 
30-dək müddətli həqiqi hərbi xidmətə çağırılsınlar.

2. “Hərbi vəzifə və hərbi xidmət haqqında” 
Azərbaycan Respublikası Qanununun 38.1.1-ci 
maddəsində nəzərdə tutulmuş xidmət müddətini 

keçmiş müddətli həqiqi hərbi xidmət hərbi qulluq-
çuları 2022-ci il yanvarın 1-dən 30-dək ehtiyata 
buraxılsınlar.

3. Azərbaycan Respublikasının Nazirlər  Kabineti 
bu Sərəncamın icrası üçün qanunvericilikdə nəzərdə 
tutulmuş tədbirləri görsün.

Ilham ƏLIYEV 
Azərbaycan Respublikasının Prezidenti

Bakı şəhəri, 23 noyabr 2021-ci il

Azərbaycan Respublikası 
Nazirlər Kabinetinin Qərarı

№ 357     Bakı şəhəri, 19 noyabr 2021-ci il

Azərbaycan Respublikası Nazirlər  Kabinetinin 
“İnzibati orqanların Təsnifatı”nın təsdiq edilməsi 
haqqında” 2007-ci il 28 avqust tarixli 136 
nömrəli, “Dövlət orqanlarının aparatının (və 
ya onların fəaliyyətini təmin edən qurumların) 
və onun bölmələrinin adlarının təsdiq edilməsi 
barədə” 2008-ci il 19 dekabr tarixli 277 nömrəli 
və “Azərbaycan Respublikasının vahid büdcə 
təsnifatının təsdiq edilməsi barədə” 2018-ci il  
11 oktyabr tarixli 440 nömrəli qərarlarında 
dəyişiklik edilməsi haqqında

Azərbaycan Respublikası Konstitusiyasının 
119-cu maddəsinin səkkizinci abzasına uyğun ola-
raq, Azərbaycan Respublikasının Nazirlər Kabineti 
qərara alır:

1. Azərbaycan Respublikası Nazirlər Kabi-
netinin 2007-ci il 28 avqust tarixli 136 nömrəli 
Qərarı (Azərbaycan Respublikasının Qanunvericilik 
Toplusu, 2007, № 8, maddə 861, № 9, maddə 923, 
№ 10, maddə 1021, № 12, maddə 1331; 2009, № 1, 
maddələr 22, 32, № 2, maddə 150, № 4, maddələr 
282, 293, № 8, maddələr 674, 675, 680, № 10, 
maddələr 846, 852, 856; 2010, № 2, maddələr  
146, 161, № 11, maddə 1040; 2011, № 1, maddə 
54, № 5, maddə 447, № 9, maddə 855; 2012, № 5, 
maddə 475, № 8, maddə 817, № 10, maddə 1028, 
№ 11, maddə 1204, № 12, maddələr 1363, 1388; 
2013, № 1, maddə 73, № 8, maddələr 1015, 1038, 
№ 10, maddə 1219; 2014, № 1, maddə 69, № 3, 
maddə 312, № 6, maddə 736, № 7, maddə 918, 
№ 10, maddə 1308; 2015, № 2, maddə 227, № 5, 
maddə 612, № 6, maddə 799, № 11, maddə 1413; 
2016, № 2 (II kitab), maddə 381, № 4, maddələr 
781, 831, № 5, maddə 955, № 7, maddə 1342, № 8, 
maddələr 1439, 1450, № 9, maddələr 1583, 1585, 
1588, № 11, maddə 1976, № 12, maddə 2241; 2017, 
№ 2, maddələr 283, 295, 310, № 5, maddə 972, 
№ 8, maddə 1610, № 10, maddə 1920; 2018, № 2, 
maddə 335, № 3, maddələr 577, 626, № 7 (II kitab), 
maddə 1654, № 10, maddələr 2142, 2161; 2019,  
№ 1, maddə 159, № 3, maddələr 529, 563, 565,  
№ 4, maddə 743, № 5, maddələr 944, 972,  
№ 12, maddələr 2064, 2068; 2020, № 2, maddə 204, 
№ 5, maddə 652, № 7, maddə 1005, № 10, maddə 
1311, № 11, maddə 1413; 2021, № 2, maddə 203, 
№ 3, maddə 280, № 8, maddə 965) ilə təsdiq edil-
miş “İnzibati orqanların Təsnifatı”nın II bölməsinə 
aşağıdakı məzmunda 22.2-ci bənd əlavə edilsin:

“22.2. Azərbaycan Respublikasının Dövlət 
Şəhərsalma və Arxitektura Komitəsi yanında 
Qarabağ Regional Memarlıq və Şəhərsalma Baş 
İdarəsi”.

2. Azərbaycan Respublikası Nazirlər Kabineti-
nin 2008-ci il 19 dekabr tarixli 277 nömrəli Qərarı 
(Azərbaycan Respublikasının Qanunvericilik 
 Toplusu, 2008, № 12, maddə 1115; 2009, № 2, 
maddə 153, № 4, maddə 282, № 7, maddələr 605, 
610, № 8, maddələr 674, 680, № 10, maddələr 846, 
852, 856; 2010, № 1, maddə 60, № 2, maddələr 
146, 161, № 10, maddələr 906, 912, № 11, maddə 
1040; 2011, № 1, maddə 66, № 5, maddə 446,  
№ 9, maddələr 856, 862; 2012, № 5, maddə 479, 
№ 8, maddə 818, № 10, maddə 1027, № 11, maddə 
1205; 2013, № 1, maddə 74, № 8, maddələr 1014, 
1037; 2014, № 1, maddə 69, № 3, maddə 313, № 6, 
maddə 736, № 7, maddə 919, № 10, maddə 1308; 

2015, № 2, maddə 227, № 5, maddə 611, № 6, 
maddə 800, № 11, maddə 1414; 2016, № 1, maddə 
171, № 2 (II kitab), maddə 382, № 3, maddə 608, 
№ 4, maddələr 782, 831, № 5, maddə 955,  
№ 7, maddə 1343, № 8, maddələr 1440, 1450,  
№ 9, maddələr 1584, 1585, 1587, № 11, maddə 
1976, № 12, maddə 2241; 2017, № 2, maddələr 
282, 296, 311, № 5, maddə 972, № 8, maddə 1611, 
№ 10, maddələr 1921, 1922, № 11, maddə 2186; 
2018, № 2, maddə 336, № 3, maddələr 578, 625, 
631, № 7 (II kitab), maddə 1655, № 10, maddələr 
2142, 2161; 2019, № 1, maddə 160, № 3, maddələr 
529, 563, 565, № 4, maddə 743, № 5, maddələr 
944, 972, № 12, maddələr 2064, 2068, 2106; 2020, 
№ 2, maddə 204, № 5, maddə 652, № 10, maddə 
1306, № 11, maddə 1413; 2021, № 2, maddə 203, 
№ 3, maddə 276, № 4, maddə 420, № 6 (IV kitab), 
maddə 695) ilə təsdiq edilmiş “Dövlət orqanla-
rının aparatının (və ya onların fəaliyyətini təmin 
edən qurumların) və onun bölmələrinin adları”nda 
 aşağıdakı dəyişikliklər edilsin: 

2.1. “Azərbaycan Respublikasının Dövlət 
Şəhərsalma və Arxitektura Komitəsinin yanında: 
Bakı Şəhər Memarlıq və Şəhərsalma Baş İdarəsi” 
sətri çıxarılsın;

2.2. “İxtisaslaşdırılmış hüquqi şəxslər” 
sətrindən sonra aşağıdakı məzmunda sətirlər əlavə 
edilsin:

“Azərbaycan Respublikası Dövlət Şəhərsalma 
və Arxitektura Komitəsinin yanında olan: 

Azərbaycan Respublikası Dövlət Şəhərsalma 
və Arxitektura Komitəsinin yanında Bakı Şəhər 
Memarlıq və Şəhərsalma Baş İdarəsi

Azərbaycan Respublikasının Dövlət Şəhərsalma 
və Arxitektura Komitəsi yanında Qarabağ Regional 
Memarlıq və Şəhərsalma Baş İdarəsi”. 

3. Azərbaycan Respublikası Nazirlər Kabineti-
nin 2018-ci il 11 oktyabr tarixli 440 nömrəli Qərarı 
(Azərbaycan Respublikasının Qanunvericilik Toplu-
su, 2018, № 10, maddə 2155; 2019, № 3, maddələr 
528, 534, 544, 563, 566, 568, № 4, maddə 753,  
№ 5, maddələr 935, 945, 971, № 7, maddə 1325,  
№ 8, maddə 1475, № 10, maddə 1677, № 11,  
maddə 1878, № 12, maddələr 2091, 2095; 2020,  
№ 3, maddə 344, № 4, maddə 479, № 5, maddə 643, 
№ 6, maddə 784, № 8, maddə 1134, № 9, maddə 
1222, № 10, maddə 1273, № 11, maddələr 1403, 
1408, № 12 (V kitab), maddələr 1589, 1597; 2021, 
№ 2, maddə 203, № 3, maddələr 278, 288, 293, 300, 
302, № 4, maddələr 395, 399, 404, 416, 417, 418,  
№ 6 (IV kitab), maddə 695, № 7, maddələr 871, 874, 
№ 8, maddələr 966, 973; Azərbaycan Respublikası 
Nazirlər Kabinetinin 2021-ci il 13 sentyabr tarixli 
264 nömrəli, 15 oktyabr tarixli 312 nömrəli, 28 
oktyabr tarixli 320 nömrəli, 30 oktyabr tarixli 325 
nömrəli və 1 noyabr tarixli 333 nömrəli qərarları) ilə 
təsdiq edilmiş “Azərbaycan Respublikasının büdcə 
xərclərinin inzibati təsnifatı”na aşağıdakı məzmunda 
215-ci hissə əlavə edilsin:

215. Azərbaycan Respublikasının Dövlət 
Şəhərsalma və Arxitektura Komitəsi 
yanında Qarabağ Regional Memarlıq 
və Şəhərsalma Baş İdarəsi

